
БАҚ МӘТІНДЕРІ: ҚАЗІРГІ ҚАЗАҚСТАНДАҒЫ  
ТІЛДІК-МЕНТАЛДЫҚ КЕҢІСТІК

Мақалада қазіргі Қазақстандағы тілдік-менталдық кеңістіктің БАҚ мәтіндеріндегі орны, 
олардың талдануы туралы маңыздылығы қарастырылған. Қоғамның саяси-әлеуметтік, рухани-
экономикалық өмірін күнделікті ақпарат тарату қызметінсіз көзге елестету мүмкін емес. БАҚ 
мәтіндері қоғам өміріндегі өзгерістерге уақытымен үн қоса отырып, оқырмандардың рухани ой-
санасына қозғау салып, пәрменді ықпал етеді. Қазақ тіліндегі мәтіндердің тілдік тұлғасы, тілдік 
аспектілері мен тілдік бейнесі БАҚ беттеріндегі контенттерде толық талдаудан өтпеген. 

БАҚ беттерінде жарық көрген публицистикалық мақалалар мен мәтіндердің авторлары 
берген мәтіндердің тілдік тұлғасы, ерекшелігі нысанға алынып, зерттелді. Тілдік тұлға, әлемнің 
тілдік бейнесі, тілдік-менталды кеңістік туралы әлем және қазақ ғалымдарының еңбектері 
қарастырылып, ондағы негізгі аспектілер арқылы Қазақ қоғамындағы бүгінгі БАҚ-тың 
мәтіндеріндегі тақырыптық зерттеу және сараптау, талдау жұмыстары жасалды. Сараптама 
жұмысы жасала келіп, бірнеше газет беттеріндегі тілдік-менталдық кеңістік қарастырылып 
қорытындыланды. 

Зерттеу нәтижелері қазақстандық БАҚ беттеріндегі, соның ішінде газет-журналдарда 
берілетін ақпараттар қоғамдық-саяси тілдік-менталдық кеңістікті қалыптастыратынын көрсетеді.

Түйін сөздер: тілдік тұлға, тілдік-менталдық кеңістік, БАҚ, БАҚ мәтіндері, адресат. 

Mass media texts: mental and linguistic space in modern Kazakhstan

 The article considers the place of the linguistic-mental space in the media texts in modern Kazakh-
stan and the essence of their analysis. It is impossible to imagine the political, social, spiritual and eco-
nomic life of the society without the daily dissemination of information. Texts of the media responding to 
changes in society in a timely manner have a positive impact on the readers’ spiritual thinking. Linguistic 
identity, language aspects and language content of texts in the Kazakh language were not subjected to 
a detailed analysis of the content of the media. The linguistic identity and specificity of the texts of the 
authors of journalistic articles and texts published on the pages of the media have been studied. The 
works of the world and Kazakh scientists on the linguistic personality, the linguistic picture of the world, 
on the linguistic-mental space were examined, and the texts of today’s media in Kazakh society were 
analyzed, evaluated and studied with the help of the main aspects. An expert review was conducted, and 
the linguistic space of several newspapers was analyzed and summarized.

 The survey results show that the information provided by Kazakh media, including newspapers and 
magazines, forms a socio-political language space.

 Key words: linguistic personality, language-mental space, media, media texts, addressee.

Тексты СМИ: ментально-языковое пространство в современном Казахстане 

В статье рассмотрено место языкового-ментального пространства в текстах СМИ в современ-
ном Казахстане и сущность их анализа. Невозможно представить политическо-социальную, 
духовно-экономическую жизнь общества без работы каждодневного распространения 
информации. Тексты СМИ, своевременно реагирующие на изменения в обществе, оказывают 
положительное влияние на духовное мышление читателей. Лингвистическая идентичность, 
языковые аспекты и языковое содержание текстов на казахском языке не подвергались 
детальному анализу содержания СМИ. 

Изучены лингвистическая идентичность и специфика текстов авторов публицистических 
статей и текстов, опубликованных на страницах СМИ. Рассматривались труды мировых и 
казахских ученых о лингвистической личности, лингвистической картине мира, о языковом 
-ментальном пространстве, с помощью основных аспектов в них анализируются, оцениваются и 
исследуются тексты сегодняшних СМИ в казахском обществе. Был проведен экспертный обзор 
и было проанализировано и обобщено лингвистическое пространство нескольких газет. 

Результаты исследования показывают, что информация, предоставленная казахскими СМИ, 
включая газеты и журналы, формирует социально-политическое языковое пространство. 

Ключевые слова: лингвистическая идентичность, языковое-ментальное пространство, СМИ, 
тексты СМИ, адресат. 

Кіріспе

Қазақ тіл біліміндегі тілдік-менталдық 
кеңістік филология ғылымының зерттеуіне 
алып отырған негізгі саласының бірі. Қазіргі 
кезде тіл білімінде тілдік тұлға, кеңістік, тілдік-
менталдылық мәселесі үлкен зерттеулер арқылы 
өз бағыт-бағдарын тауып отырған ілім. Тілдік 
тұлға арқылы тілдегі және әдебиеттегі сөздердің 
болмысы мен шығарманың өн бойына етене 
етіп, зерделеуге болады. 

Тәуеліздік жылдарындағы бұқаралық ақпа-
рат тар құралының мәтінді беру тәсілі, стилі яғни 
тілдік тұлғасы оған дейінгі кезеңдерге қарағанда 
басқа жаққа бет алғаны анық. Ғалымдардың 
айтуындағы тілдік-менталдық кеңістіктің берілуі 
тәсілінің бір жолы қалыптасып келеді. Яғни 
пулицистикалық мақаланың авторы ұсынып 
отырған тәрбиелік мән, акцент, түйін сөздер 
мен оқырман назарын аударуға бағытталған 
сөйлемдер, астарлы ойлар мен көзқарастар 
жиынтығы байқалады. 

Қазіргі дүние дамуын байсалды зерделеудің 
пайымдау жүйесі қазіргі заманға сай өркениет 
дамуының нәтижесі ретіндегі жаһандану 
үрдісін жоққа шығара алмайды. Осы жағдайда 
ғаламдасудың бір жолы ретінде тұтасу не-
месе концептуалдану үрдісі байқалуда. Осы 
ғаламдық кеңістікке, мысалы, қазақ ұлтының 
да бір бөлшек боп еніп, өзіндік болмысымен 
сақталып қалуының кепілі – дүниенің тұтас 

бейнесін немесе дүниенің ұлттық бейнесін 
тіл арқылы тану. Нақты айтқанда, оған негіз 
болатын тілді тұтынушы ұжымдағы тілдің 
коммуникативтік қызметімен сабақтас ұрпақ-
тан-ұрпаққа жеткі зетін оның мұрагерлік 
(кумулятивтік) қызметі.

Осыған орай, қазіргі тіл білімінде дүниені 
тіл арқылы танудың әлемдік моделі және со-
нымен сабақтас ұлттық моделі анықталуда. 
Демек, қазіргі заманда тілдің қызметі жалаң 
коммуникативтік құрал ретінде емес, ойды 
білдіріп қана қоймай, тілдік санада ойды түзетін, 
құратын, сақтайтын, жеткізетін таным тетігі, 
ел тарихын сақтаған мәдени-құжаттық қор деп 
тұжырымдалады. Осы қағидаға сәйкес тілді 
зерттеу оны тұтынушымен тығыз байланы-
ста зерттейтін антропоөзектік (адамтанымдық) 
бағыт өріс алуда. Яғни мұнда сөз иесінің бол-
мысына (тұлғасына) ерекше мән беріледі. Бұл 
арада мұндай зерттеулерге нысан болатын – 
тіл арқылы ұлттың болмысы мен мәдениетін 
дәйектейтін ел тұлғаларының ісі мен сөзі, руха-
ни шығармашылық мұрасы.

Осыған орай, егемен елдің тілдік саясатының 
рухани құндылығын Елбасымыз Н.Ә. Назар-
баевтың: «Ұлтты күшейтудің бір тетігі – туған 
ана тілі» деп бағалаған тұжырымы ұлттық бол-
мысымыз бен елдігімізді тіл арқылы танудың 
бағдары болары анық.

Қазақ тіл білімінің заңдылықтарына, тіл-
дік-менталдық кеңістігіне үлкен өзгеріс жасап 

отырған бүгінгі қазақ БАҚ. Себебі журналис-
тердің, контент-менеджерлердің тілді пайдала-
ну этикасы, заңдылықты сақтау, грамматиканы 
жетік меңгеру мәселесі кенжелегендіктен, қандай 
сайтты, бағдарламаны немесе түрлі бұқаралық 
ақпараттар құралына тән өзекті дүниені алмаңыз 
қателіктер толып жатады. Бұл медальдың 
арғы жағы. Ал енді бергі жағын қарастырып 
қарайтын болсақ, әрине мүлде жоққа шығарып 
жіберуге болмайтын тіл бірліктері де бар. БАҚ 
мәтіндерінің әсері жалпы қоғамдағы өмір сүріп 
жатқан әлеуметке тікелей әсер етеді. Себебі БАҚ 
– ұлттың ақпарат беруші айнасы. Осыдан кейін 
барып халық арасында тіл мәселесіне келген 
кезде түрлі дау туындап жатады. 

Соңғы кездегі тіл біліміндегі когнитивтік 
бағыт тілдік мәселелерге мүлде өзге қырынан 
келуді алға тартып отыр. Когнитивтік лингви-
стика саласы ғылымның философия, логика, 
лингвистика, психология, мәдениеттану, жа-
санды интеллект сияқты бірнеше салалардың 
басын тоғыстыру арқылы тілдік мәселелерді 
шешуді ұсынады. Осының негізінде тілді «өз 
ішінде және өзі үшін» қарастыратын зерттеу 
жеткіліксіз болып, оны ой-санамен, мәдениетпен 
және адамның тұрмыс-тәжірибелік қызметімен 
тығыз байланыста қарастыру қажеттігі туындап 
отыр. Демек, бұл – тілді зерттеудің мүддесін 
объектіден субъектіге аудару, яғни адамды 
тіл арқылы және керісінше тілді адам арқылы 
анықтау.

Дәстүрлі түрде көркем шығарма әдебиеттану 
мен стилистиканың нысаны болып табылады. 
Бірақ та жоғарыда айтып өткеніміздей, қазіргі тіл 
білімінде көркем шығармадағы әлем (объективті 
шындық) туралы білімді ұсыну барысында кей 
тұстарда филологиялық шеңберге сыймайтын 
терең, кешенді үрдістерді дамытудың қажеттігі 
байқалады. Яғни, көркем шығарма құрамындағы 
ақынның (тілдік тұлғаның) көркемдік әлемін 
анықтайтын жаңа бір деңгей – когнитивті линг-
вистика. 

Тілдегі менталдылық – адамдардың әлеу-
меттік және тарихи ортақтылыққа топтастыра-
тын ішкі дүниелердің тұрақты түрде икемделуі. 
Ұлт пен ұлтты, адам мен адамды өзара айы-
рып тұратын осы менталдық ерекшеліктер. 
Мен талдылық дегеніміздің өзі таным арқылы 
қалыптасқан, біздің болмысымыз. 

Қазақстандағы қазіргі тілдік-менталдық ке-
ңіс тік соның ішінде тілдік тұлға мәселесіне бір 
оралсақ. «Тілдік тұлға» деген не? Оның зерттеу 
объектісі қандай болуы керек? Осы сұрақтарға 
жауап іздеп көрсек.

Бүгінгі таңдағы филология ғылымында 
біртіндеп орныққан антропоцентризм жолы 
тіл саласын зерттеушілердің алдына бір-
бірімен тығыз байланыстағы екі мәселені шешу 
қажеттілігін қойып отыр: ең бірінші, адамның 
тілге тигізген әсері туралы; екінші жағынан, 
тілдің адамға, оның ойлау жүйесіне, мәдениетіне 
етер ықпалы қандай дәрежеде екендігін 
анықтау. Осымен байланысты лингвистикалық 
зерттеулердің қазіргі кезеңінде «тілдік тұлға» 
терминіне қатысты мәселе орын алды.

Жалпы алғанда атропоөзектік парадигма-
да «тілдік тұлға» мәселесі мен оның шығуы, 
анықтамасының пайда болуы және зерттеу 
қағидасы мен теориялық түсінігі орыс тілінде 
жасалған. Дегенмен бұл бір жақты пікір ретінде 
қарастырылмайды. Басты себеп «тіл және тұлға» 
деген түсінік, тілдің қызметі мен өмір сүруін 
оны тұтынушы тұлғамен байланыстылықта 
зерттеу идеясы тіл білімінде барлық кезеңдерде 
де қарастырылып келеді. мәселен Еуропа тіл 
білімінде аталған теорияның пайда болуы 
және тарихи алғышарттары В. Гумбольдтың, 
И.А. Бодуен де Куртененің, Ф.де Соссюр сын-
ды ғалымдардың «тілдің әлеуметтік табиғаты, 
тіл мен сөйлеудің, жеке адам мен ұжым тілінің 
ара қатанасы» атты мәселелермен сипатталып 
келеді. 

Белгілі В.А. Маслова былай дейді: ««Тілдік 
тұлғаға алғаш бетбұрыс жасалуы неміс ғалымы 
Й. Вайсгербердің есімімен байланысты, ал орыс 
тіл білімінде алғашқы қадамды тілдік тұлғаны 
зерттеудің екі жолын, яғни автор тұлғасы мен 
кейіпкер тұлғасы арқылы шығу жолдарын 
көрсеткен В.В. Виноградов жасады», − деп 
көрсетеді. (Maslova, 2001: 119). 

Қазақ тіл білімінде де бұл тақырыпқа қалам 
тербеп, зерттеу еңбек жасаған ғалымдардың 
қатары бар. Мәселені солардың бірі қазақ 
тілін когнитивтік зерттеуге арнаған алғашқы 
жұмыстардың бірі ретінде Қ.Ә. Жаманбаеваның 
«Тіл қолданысының когнитивтік негіздері: эмо-
ция, символ, тілдік сана» атты монография-
сын атауға болады. Бұл жұмыста тілдік сана 
құрылымы, гештальт теориясы, тілдік сана 
және мәтін құрылымы, тілдік модельдер, мұң 
концептісі т.б. когнитивтік мәселелер қарсты-
рылған. 

1982 жылы «тілдік тұлға» терминін нақтылап 
ғылымға МАПРЯЛ-дің VI Халықаралық кон-
герсінде «Роль прецедентных текстов в струк-
туре и функционировании языковой личности» 
атты өзінің баяндамасы арқылы ғылымға алып 
келген Ю.Н. Караулов.



Хабаршы. Филология сериясы. №2 (170). 2018146

БАҚ мәтіндері: қазіргі Қазақстандағы тілдік-менталдық кеңістік

Юрий Николаевич Караулов тілдік кеңіс-
тіктегі тілдік тұлға мәселесін үш тұрғыда 
қарастырып береді:

1) Сананың қалыпты және өзгерген күйіндегі 
тіл, сөзжұмсам және сөйлеу қызметі психологи-
ясын зерттей отырып, яғни психолингвистика 
тұрғысынан;

2) Тілді үйрену процестеріне талдау 
жүргізетін лингводидактика тұрғысынан;

3) Таза филологиялық тұрғыдан, көркем 
әдебиет тілін зерттей отырып қарастыру, өйткені 
«Тілдік тұлға дегеніміз – тілде (мәтіндерде) және 
тіл арқылы көрініс тапқан тұлға. Оның негізгі 
белгілері тілдік құралдар негізінде реконструк-
цияланады». (Karaulov, 1987: 38). Әрбір мәтіннің 
ар жағында тұлға, яғни оның авторы тұрады.

Аталған үш тұжырым бойынша қазіргі кезде 
түрлі тілдік зерттеулер мен еңбектер жазылып 
жатыр. Олар негізінен осы үш түрлі тұжырым 
бойынша жұмыстар атқарады. Бүгінгі таңда 
«тілдік тұлғаға» және «тілдік тұлға құрылымы» 
түсініктерінің жалпы теориялық мәндері 
анықталып, оның типологиясы мен үлгілері жа-
сала бастады. 

Лингво-мәдени бағыт. Бұл бағыт бойынша 
тілдік тұлға белгілі бір тілді және ұлттық-мәдени 
дәстүрді ұстанушының жиынтық бейнесі ретінде 
қабылданады. Соңғы кездері «тілдік тұлға» 
ұғымын лингвомәдениеттанушылық бағытта 
ұлттық мәдениетпен тығыз байланыстағы 
белгілі бір ұлттық-тілдік-мәдени қоғамның 
мүшесі ретінде қарастыру үрдісі белең алып 
отыр. В.В.  Воробьев лингвомәдениеттанудың 
объектісі ретінде тіл мен мәдениетті ұштас-
тырған ұлттық тілдік тұлғаны атап, өзінің мо-
нографиясында «адам» (ұлттық тұлға), «тіл», 
«ойлау», «мәдениет» (материалдық және руха-
ни) ұғымдарының арақатынасын қарастырады. 
(Vorob’yev, 1997: 18). В.А. Маслова тілдік тұл-
ға ны әлеуметтік құбылыс деп танып, ондағы 
жеке лік бастаманы атап, тілдік тұлғаның тілдік 
дәстүрлердің қалыптасуына әсерін көрсетеді.
(Maslova, 2001: 120). Жоғарыдағы аталған зерт-
теушілер пікірлеріне сүйене отыqрып, тілді 
тілдік қызмет құралы ретінде қарастыратын, 
тіл-мәдениет-тілдік тұлға үштігінен тұратын 
лингвомәдениеттану айқындамасы тілдік тұл-
ғаны рухани, этикалық, психикалық, әлеуметтік 
компоненттерден тұратын және өзінің мүм-
кіндіктерін сөз арқылы жүзеге асыратын «жеке 
адам» ретінде зерттейтіндігін көреміз. 

Лингводидактикалық бағыт. Бұл жеке 
адамды тілдік қабілет жиынтығы ретінде 
жадығат негізінде зерттейді. Осы бағыт өкілі 

Г.И.  Богиннің ғылыми еңбегінде тілдік тұлға 
моделі тілдік тұлға дамуы деңгейлерінің 
жүйеленген тізімінен тұратын құрылым ретінде 
көрініс табады. Зерттеуші тілдік тұлғаны тілдік 
іс-әрекеттерді орындауға, тілдік шығармаларды 
жасауға және қабылдауға қабілетті адам ретінде 
қарастыру тұрғысынан лингводидактиканың 
орталық ұғымы ретінде қарастырады. (Bogin, 
1984: 9).

Біз қарастырып отырған екі бағыт 
нәтижесінде бізге керек тілдік-ментальдық 
кеңістіктегі аспектілер пайда болады. Олар:

Когнитивтік (А.П. Бабушкин, Ю.Н. Кара-
улов және т.б.) аспектінің негізінде «адамның 
іс-әрекеті мен қызметі көп жағдайда оның 
білімі арқылы, ал тілдік әрекеті тілдік білім 
арқылы айқындалады» деген қағида жатыр 
(Maslova, 2004: 22). Когнитивист ғалымдардың 
пікірінше, тілдік тұлғаның негізгі қасеттері 
ұлттық концептілердің вербалдануының әр 
түрлі деңгейлеріндегі тілдік бірліктердің семан-
тикалық толығуы арқылы көрініс табады;

Прагматикалық (прагмалингвистикалық) 
(И.П. Сусов, Е.А. Горло және т.б.) тұрғыдан зерт-
теу мәтін авторының тілдік әрекетін мәтіндегі 
жасырылып тұратын әсер ету тәсілдерін есепке 
ала отырып саралауды білдіреді;

Коммуникативтік (К.Ф. Седов, С.А. Сухих 
және т.б.) аспектіде тілдік тұлға ең алдымен 
коммуникативтік тұлға ретінде, яғни «тілдік-
мәдени және коммуникативтік құндылықтарды, 
білім мен ұстанымдарды ұстанушының жалпы 
бейнесі» ретінде қарастырылады; (Karasik, 2004: 
22). 

Ұлттық (В.В. Воробьев және т.б.) аспекті-
дегі еңбектерде тілдік тұлға ұлттық тілмен 
қаруланған ұлттық мәдениеттің бір бөлігі 
ретінде анықталады.

Қазақ БАҚ мәтіндеріндегі тілдік-менталдық 
кеңістік мәселесі газет-журнал басылымдарын-
да, инернет беттерінде түрлі жағдайда кездеседі. 

Эксперимент

Ғалым Рәбиға Сыздық: «Тіл – адамды тұлға 
ретінде тәрбиелейтін күш, ана тілі – адам-
ды белгілі бір ұлттың, халықтың өкілеті етіп 
шығаратын құрал» деп атап көрсеткен болатын. 
Жалпы тілдік тұлға мәселесі, қазақстандағы 
тілдік-ментальдық кеңістіктің сөз болуына 
тікелей әсер етіп, бұл саланы зерттеуге келу-
ге себеп болған қазақ тіліне өзге ұлт өкілдерін 
оқыту мәселесі болды. Ғалым Б.Хасановтың 
«Мемлекеттік қызметшінің тілдік тұлғасы және 

тілдік орта» атты еңбегі осының негізі бола ала-
ды. Ал дәл осы еңбекке мысал ретінде «Ана тілі» 
газетінің №9 (1423) санына шыққан басты беттегі 
«Параламент пен үкіметтің қызметі мемлекеттік 
тілде жүргізілугі тиіс» тақырыбын алуға болады. 
Елбасының сөзінен кейін қолға алына бастаған 
тапсырманы БАҚ өкілдері, авторлар түрліше 
сараптай бастады. Яғни оның тілдік кеңістігін 
өздерінше қорытты. Мәселен аталған газеттегі 
тақырыптан «тиіс» сөзінен кейін жұмысты 
нақты жоспарлы түрде орындалуы керектігін 
аңғаратын болсақ, мининстр Дәурен Абаев БАҚ 
өкілдеріне өзгеше түсініктеме береді. Яғни ана 
тілде баяндама жасау керек екені, бірақ ойын 
орыс тілінде жеткізгісі келетіндерге де еркіндік 
барын көрсетеді. Ендеше «Ана тілі» газеті 
ұсынып отырған тақырыптағы «тиіс» бұйрық 
райындағы сөздің салмағы қаншылықты деген 
ой туады. 

 «Егемен Қазақстан» газетінің 2018 жылғы 
наурыз айындағы мерекелік шығарылымдағы 
басты тақырып «Нәурізектегі нәзіктік». 
Тақырыпты оқыған оқырман үшін «Нәурізек» 
сөзі таңсық. Бірі білген күннің өзінде білмейтіні 
көп. Газет дәл осы тақырыпты беру арқылы 
тілдік тұлғадағы көрініс ретінде аталған сөздің 
астарлы мағынасы жүгіруге әкеледі. Яғни осын-
дай құстың барын, көктемнің келгенін жеткізуші 
құс екенін көрсетеді. Ал одан қала берді бұл жер-
де фонетикалық жағынан дыбыстар үндестігі ба-
сым. Оқырман оқыған кезде сұлу әрі мағыналы 
сөзге үйір болады. Осылай тілдік кеңістіктегі ана 
тілге деген, ұлттық құндылыққа деген, байырғы 
сөзді жаңғыртуға деген мәселе көтеріледі. 

Нәтиже мен талқы

Қазақ БАҚ мәтіндеріндегі тілдік-менталдық 
кеңістіктің, мәтінді және тақырыпты беру 
мәселесі қоғамда даулы мәселе:

1) Тақырып пен мәтін арасындағы байла-
ныстың болмай қалуы. Яғни автор оқырманды 
тақырып арқылы өзіне баурап, оқылуын 
қалайды. Алайда мәтін ішіндегі тілдік бейне, 
кеңістік мүлде басқа мәселені қозғап кетеді.

2) Мәтін арасында кездесетін милизм және 
эмоциналды аспектілер. Бұл дегеніміз қоғамда 
болып жатқан ақпараттарды қазақ БАҚ жеткізу 
кезінде түрлі милизмдерді пайдалану арқылы 
оқырман жүрегінен орын табуға тырыса-
ды. Осы тұста тілдің құдіреті мен оның құрал 
ретінде, тұлғалық қызметіне мысал алуға бо-
лады. Мағжан Жұмабаев былай дейді: «Тіл – 

адам жанының тілмашы, тілсіз жүрек түбіндегі 
бағасыз сезімдер, жан түкпіріндегі асыл ойлар 
жарық көрмей, қор болып қалар еді».

Екі бірдей газетте берілген мысал арқылы 
біздің БАҚ беттеріндегі берілетін мәтіндердің 
астарлы мәні мен тілдік тұлғасын анықтай 
алдық. Яғни ондағы берілген мәтіннің мәні мен 
салмағы айқындалып отыр. 

Автордың публицистикалық мақаласындағы 
берілтін мәтін негізінен автордың не айтқысы 
келіп тұрғандығы жағынан, коммуникативті 
және прагматикалық тұсынан қарастырылады. 

БАҚ беттеріндегі мәтін: 1) авторлық анома-
ли, яғни оқырман автордың артынан белгілі бір 
өзек немесе эстетикалық мән табу үшін шартты 
түрде оның сөзінің соңынан, жазған мәтінінің 
желісімен жүруі; 2) автор оқырманға баса назар 
аудару керек мәтінді ұсынуы. Бұл жазу үстелінде 
отырған автордың қаламынан туған кез кел-
ген сөздің не сөйлемнің психолингвисткалық 
аспектісі ретінде әсер ете алуы. Қазақстандағы 
БАҚ беттеріндегі берілетін тақырыптар, аннота-
циялар, түрлі терминдер және мәтін арасындағы 
кездесетін тілдік тұлға бірліктері біз айтып 
отырған мәселенің өзі.

Қорытынды

Қазақстандағы тілдік-менталдық кеңістіктің 
қалыптасуына әсер ететін факторлар: тәуелсіз 
Қазақастанның демократиялық қоғамы; өзін-
өзі дамыту, тегін білім алу мүмкіндігі; қоғамда 
қалыптасқан этикалық және моралдық норма-
лар; тілдік орта; жалпы адамзаттық және ұлттық 
құндылықтар; қазақ халқының дүниетанымы; 
қазақтың ұлттық ғалам бейнесі; қазақтың мінез-
құлқы және тағы басқа да БАҚ беттерінде көрініс 
беретін мәтіндер.

Қазақстандық тілдік-менталдық кеңістік 
– өз ана тілін, мемлекеттік тілді, шет тілін, 
ақпараттық технология тілдерін жетік меңгерген 
тұлға, үйреніп жүрген қазақ тілін қарым-
қатынаста қолдану құзыреттілігіне ие, ол арқылы 
өзінің кәсіби, мәдениеттанымдық, рухани, 
шығармашылық қажеттіліктерін қанағаттандыра 
алатын, саналы, белсенді, өзін-өзі дамытушы 
таным субъектісі. Қазiр тек техникалық ке-
мел бiлiм алған адам шын мәнiндегi зиялы аза-
мат деп есептелмейдi. Қазақстан мемлекетiнде 
мемлекеттік қызметшінің тілдік тұлғасы 
мәдениетi жоғары, рухы биiк, патриоттық сезiмi 
берiк, ұлттық және жалпыадамзаттық құндылық 
бағдары орныққан болуымен ерекшеленеді.

БАҚ мәтіндері: қазіргі Қазақстандағы тілдік-менталдық кеңістік

Қазақ тіл білімінің зерттеу объектілерінің 
бірі ретінде қарастырылып отырған тілдік-
менталдық кеңістік соның ішінде тілдік 
тұлға, тілдік бейне мәселесі қазір түрлі са-

лада қолданылып келеді. Біз қарастырып 
отырған тақырыптан БАҚ саласындағы тілдік 
кеңістікті, оның мәні мен берілу тәсілін 
анықтадық. 

